
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса Правительстволöн öткымын шуöмö вежсьöмъяс пыртöм йылысь
 Коми Республикаса  Правительство шуис:
1. Пыртны Коми Республикаса Правительстволöн öткымын шуöмö вежсьöмъяс содтöдын вайöдöм лыддьöг серти. 
2. Тайö шуöмыс вынсялö сiйöс официальнöя йöзöдан лунсянь. 

Коми Республикаса Юралысь                                                                        В.Гайзер
Сыктывкар

2010 вося ода-кора тöлысь 14 лун

139 № 
Коми Республикаса Правительстволöн 

2010 во ода-кора тöлысь 14 лунся 139 №-а шуöм дорö 

СОДТÖД

Коми Республикаса Правительстволöн öткымын шуöмö пыртан вежсьöмъяслöн ЛЫДДЬÖГ

1. «Коми Республикаын олысьялы социальнöй отсöг сетöм йылысь» Коми Республикаса Оланпас олöмö пöртöм кузя мераяс йылысь» Коми Республикаса Правительстволöн 2004 во öшым тöлысь 31 лунся 280 №-а шуöмын:

1) Республиканскöй быдтöлысся сьöма мынтысьöм, республиканскöй быдвося  сьöма мынтöм да пассажирскöй транспортын мунöм вылö пособие мынтан пöрадокын да условиеясын, мый вынсьöдöма шуöмöн (2 №-а содтöд):

3 пунктын:

медводдза абзац гижны тадзи:

 «3. Республиканскöй быдтöлысся  сьöма мынтöм, республиканскöй быдвося сьöма мынтöм, пассажирскöй транспортöн мунöмысь мынтысьöм вылö пособие индöм вылö (водзö-компенсация) гражданин либö морт Россия Федерацияса законодательство серти сiйöс петкöдлысь, вайö оланiн серти государственнöй услугаяс сетан шöринö татшöм документъяс:»;
2 подпункт гижны тадзи:

«2) паспорт (кор гражданин нимсянь уджалö морт сiйöс петкöдлысь, сэки содтöд вайöны петкöдлысьлысь паспорт да документ, мый эскöдö сылысь полномочиеяссö);»;
2) «Коми Республикаын олысьяслы социальнöй отсöг йылысь» Коми Республикаса Оланпас серти социальнöй отсöг мераяс вылö право йылысь эскöданпас бланок образецын да описаниеын да «Коми Республикаын олысьяслы социальнöй отсöг йылысь» Коми Республикаса Оланпас серти социальнöй отсöг мераяс вылö право йылысь эскöданпас гижалан, сетан да арталан пöрадок йылысь инструкцияын, мый вынсьöдöмаöсь шуöмöн (9 №-а содтöд):

III юкöдса 4 пунктлысь 4 абзац гижны тадзи:

«4. Эскöданпас гижигöн «Коми Республикаса государственнöй учреждение – олысьяслы социальнöй отсöг сетан юкöнын государственнöй услугаяс сетан шöрин, кöнi сетiсны эскöданпас, ним» пуктыссьö государственнöй услугаяс сетан шöринлöн штамп.»;

3) Öткымын категорияа гражданалы автомашина, ю да кöрт туй транспортöн мунöм сетан пöрадокын, кор эм медицина показаниеяс бурдöдан, обследуйтан местаö да бöр (санаторно-курортнöя бурдöдан места дорö мунöмысь кындзи), кор Коми Республикаын бурдöдан да обледуйтан услугаяс абуöсь, мый вынсьöдöма шуöмöн (10 №-а шуöм):

3  пунктын:
мöд абзац гижны тадзи:

«Бурдöдан местаöдз да бöр мунöмысь мынтысьöм вылö збыль вöчöм рöскодъяс бергöдöм вылö гражданин либö сiйöс петкöдлысь Россия Федерацияса законодательство серти, вайö государственнöй услугаяс сетан шöринö татшöм документъяс:»;

2 подпункт гижны тадзи:

«2) паспорт (кор гражданин нимсянь уджалö сiйöс петкöдлысь, сэки содтöд сетöны петкöдлысьлысь паспорт документ, мый эскöдö сылысь полномочиеяссö), чужöм йылысь эскöдана гижöд;».
2. «Коми Республика мутасын «Уджвывса ветеран» звание сетан пöрадок да условиеяс йылысь положение вынсьöдöм йылысь» Коми Республикаса Правительстволöн 2007 во öшым тöлысь 19 лунся 302 №-а шуöмын:

1) Коми Республика мутасын «Уджвывса ветеран» ним сетан пöрадок да условиеяс йылысь положениеын, мый вынсьöдöма шуöмöн (содтöд), (водзö – Положение):

а) 3 пунктса 1 подпункт гижны тадзи:
«1) орденъясöн либö медальясöн наградитöмаяслы либö кодлы сетiсны СССР-са, РСФСР-са либö Россия Федерацияса почёт ним, либö кодъясöс наградитöма уджын ведомственнöй отличие пасъясöн да кодлöн эм уджалан стаж, мый колö пöрысьлун серти либö уна во уджалöмысь пенсия индöм вылö;»;

б) 5 пункт гижны тадзи:

«5.  Граждана, кодъяслы кöсйöны сетны «Уджвывса ветеран» ним (тайö Положениелöн 13 да 14 индöм пунктъясын кындзи), либö йöз, кодъяс лоöны найöс петкöдлысьясöн Россия Федерацияса законодательство серти (водзö-граждана), сетöны оланiн серти Коми Республикаса государственнöй учреждениеö – олысьяслы социальнöй отсöг сетан юкöнын государственнöй услугаяс сетан шöринö (водзö – государственнöй услугаяс сетан шöрин) татшöм документъяс:

1) гражданинлöн, кодлы кöсйöны сетны «Уджвывса ветеран» пас «Уджвывса ветеран» пас босьтöм йылысь шыöдчöм тайö Положение дорö содтöдын вайöдöм форма серти;

2) паспорт (кор гражданин нимсянь, кодлы кöсйöны сетны «Уджвывса ветеран» ним, уджалö Россия Федерацияса законодательство серти сiйöс петкöдлысь, сэки содтöд сетöны петкöдлысьлысь паспорт да документ, мый эскöдö сылысь полномочиеяссö);

3) тайö Положениелöн 6 пунктöн либö 7 пунктöн урчитöм документъяс;

4)  гражданинлöн, кодлы кöсйöны сетны «Уджвывса ветеран» ним, 3 х 4 см. ыдждаа фотография.
«Уджвывса ветеран» ним сетöм вылö вайöны колана документъяслысь подлинникъяс. Вайöм документъясысь копияяссö вöчö государственнöй услугаяс сетан шöрин да эскöдö государственнöй услугаяс сетан шöринса специалист.

Тайö пунктын индöм документъяс сетан лунö государственнöй услугаяс сетан шöрин бöр бергöдö гражданинлы документъяслысь подлинникъяссö найöс босьтöм йылысь распискаöн, кöнi пасйöма документъяс лыддьöг да найöс босьтан кадпас.
Государственнöй услугаяс сетан шöрин быд гражданин серти, кодъяслы кöсйöны сетны «Уджвывса ветеран ним», лöсьöдö личнöй делö, кытчö пыртöны вайöм документъяссö.

Пошта пыр тайö пунктлöн 2 да 3 подпунктъясын индöм документъяс ыстiгöн документъяс мöдöдöны государственнöй услугаяс сетан шöринö копияясöн, мыйяс эскöдöма нотариальнöя.»;

в) 9-11 пунктъяс гижны тадзи:

«9. Государственнöй услугаяс сетан шöрин гражданинöн тайö Полодениеын 5 пунктын индöм документъяс сетан лунсянь 7 календарнöй лун чöжöн видлалö найöс да ыстö Коми Республикаса йöзлы отсöг сетан агентствоö (водзö - Агентство) «Уджвывса ветеран» ним сетöм йылысь («Уджвывса ветеран» ним сетöмын öткажитöм йылысь) решение примитöм вылö.
Кор тайö Положениеса 5 пунктын индöм документъяс ыстöны пошта пыр, сэки найöс государственнöй услугаяс сетан шöринö ваян лунöн лыддьыссьö федеральнöй пошта организацияысь государственнöй услугаяс сетан шöринö найöс ваян лун.

10. Тайö Положениелöн 5 пунктын индöм документъяс видлалан бöртасъяс серти государственнöй услугаяс сетан шöрин, кор абу сетöма либö сетöма абу ставнас колана тайö Положениеса 9 пунктын пасйöм кадколастö, примитö гражданинлы документъяс бергöдöм йылысь шуöм.

Гражданин вермö выльыс шыöдчыны государственнöй услугаяс сетан шöринö «Уджвывса ветеран» ним босьтöм вылö тайö пунктöн урчитöм документъяс бергöдöм вылö подувъяс бырöдöм бöрын.

11. Агентство видлалö государственнöй услугаяс сетан шöринъясöн сетöм документъяссö да примитö «Уджвывса ветеран» ним сетöм йылысь («Уджвывса ветеран» ним сетöмын öткажитöм йылысь) решение найöс ваян лунсянь 14 календарнöй лун чöжöн.

  «Уджвывса ветеран» ним сетöмын öткажитöм вылö подувъясöн лоöны:
1) документъяс абу сетöм либö абу ставсö сетöм, мый индöма тайö Положениелöн 5 пунктын;
2) документъяс сетöм, мыйяс оз эскöдны гражданинлы «Уджвывса ветеран» ним сетöм вылö право.

Примитöм решение йылысь  Агентство юöртö государственнöй услугаяс сетан шöринлы шуöм примитан лунсянь 3 лун чöжöн.

Государственнöй услугаяс сетан шöрин гижöмöн юöртö гражданинлы Агентствоöн примитöм решение йылысь Агентствосянь юöр воан лунсянь 3 лун чöжöн (кор Агентствоöн примитöны «Уджвывса ветеран» ним сетöмын öткажитöм йылысь, сэки висьталöны подувъяс, мый серти Агентствоöн лои примитöма татшöм шуöм).

Гражданин вермö выльысь шыöдчыны государственнöй услугаяс сетан шöринö «Уджвывса ветеран» ним босьтöм могысь тайö пунктöн урчитöм «Уджвывса ветеран» ним босьтöмын öткажитöм вылö подувъяс бырöдöм бöрын.»;

г) 12 пунктын «олысьяслы социальнöй отсöг сетан органöн» кывъяс вежны «государственнöй услугаяс сетан шöринöн» кывъясöн;

д) 15 пункт гижны тадзи:

«15. Уджвывса ветеран» ним сетöм кузя вензьöмъяс бырöдöны законодательствоöн урчитöм пöрадокын.»;

2) Положение дорö содтöдын:

«Коми Республикаса йöзлы отсöг сетан агентстволöн олысьяслы социальнöй отсöг сетан веськöдланiн (юкöн)» кывъяс вежны «Коми Республикаса государственнöй учреждение – олысьяслы социальнöй отсöг сетан юкöнын государственнöй услугаяс сетан шöрин» кывъясöн.

3. «Коми Республикаса мутасын юридическöй отсöг сетöмын öткымын юалöм йылысь» Коми Республикаса Правительсстволöн 2008 во урасьöм тöлысь 27 лунся 38 №-а шуöмын:

1) Коми Республикаса сьöкыда воöдчан да этша лыда олысьяса инъясын Россия Федерацияса гражданалы юридическöй отсöг сетöмын материально-техническöя да сьöмöн могмöдан  пöрадокын, мый вынсьöдöма шуöмöн (содтöд):

а) 2 пунктын «Коми Республикаса йöзлы отсöг сетан агенстволöн мутасса органъясöн (водзö – мутасса органъяс)» кывъяс вежны «Коми Республикаса государственнöй учреждениеясöн – олысьяслы социальнöй отсöг сетанан юкöнын государственнöй услугаяс сетан шöринъясöн (водзö – государственнöй услугаяс сетан шöринъяс)» кывъясöн;

б) 3 пунктын «мутасса органъясöс» кывъяс вежны «государственнöй услугаяс сетан шöринъясöс» кывъясöн.
Вудж. Пельмегова А.В., 7752 пас.

